Rexhep ISMAJLI:
U SHUA ROBERT ELSIE.

HUMBJE E MADHE PER KULTUREN DHE SHKENCEN.

Mé 2 tetor 2017 né Bonn té Gjermanisé u nda nga jeta gjuhétari, intelektuali, keltologu,
poligloti, albanologu, studiuesi frymégjaté i gjuhés dhe i kulturés shqiptare, pérhapési i
pashoq i vlerave té saj, prezantuesi i historisé sé dokumentuar té popullit shqgiptar, pérkthyesi
I zellshém i letérsisé shqipe né gjuhét angleze dhe gjermane, pérkthyesi i letérsisé greke né
gjuhén gjermane, miku i madh i botés shqiptare, anétari i jashtém i ASHAK-ut, dr. Robert

Elsie.

Ndryshe nga kohét kur me Robertin komunikonim nga larg lidhur me projektet e punés,
shumé shpesh dhe lidhur me gjendjen gé na kishte kapluar né vitet 90 t&€ sh. XX, né kohé mé
té vona ge béré e zakonshme té komunikonim pér projektet e radhés né fushén e studimeve
shqiptare. Sapo mbaruam diskutimet pér pérkthimet e biblés nga Todhri, pér botimin e ori-
gjinalit me transliterim dhe pérkthim anglisht né vizitén e tij né néntor 2016, Roberti mé
conte doréshkrimin pér alfabetet e shqipes, libér gé ndérkohé doli nga shtypi po ashtu. Javén
gé shkoi po komunikonim lidhur me programin e Konferencés sé kétij muaji pér studimet
albanistike né botén ku flitet gjermanishtja, dne po bénim llogari pér bashképunime té
métejme, Roberti nuk pértoi té conte mesazhin vlerésues pér pérgatitjet e konferencés, por
njéherésh tregonte se ndodhej né spital dhe nuk e dinte nése do té ishte né gjendje té vinte
veté. Vetém tri dité pas késaj na erdhi kumti i zi. Krejt i papritur dhe né valén e aktivitetit té
tij, né kulmin e pjekurisé intelektuale me horizont té pritjes reale pér shumé vepra me vleré
gé do té na sillte. Si gjithnjé, né takimet e fundit né néntor ge i geté, i afért, plot kérshéri dhe
bindje pér punét né vijim.

Né Arkivin e Akademisg, gjeta motivimin pér pranimin e Robert Elsie-s anétar té
jashtém t& ASHAK-ut té fundit té tetorit té vitit 2000, ku, ndér té tjera shkruhej: “veprimtaria

e dr. Robert Elsie éshté e shumanshme dhe e gjeré. Ndihmesat e tij né fushén e albanologjisé
jané té réndésishme, sidomos né fushén e studimeve historiko-letrare, po edhe né fushén e
historisé sé kulturés. Informimet e shumta dhe shpesh depértimet né institucione, biblioteka
apo mjedise té tjera ku mund té gjenden vlera té shkruara jo mjaft té njohura pér kulturén
dhe historiné shqiptare ia shtojné edhe mé shumé peshén punés sé tij tejet té frytshme... Pér
kulturén shqiptare réndési té vecanté ka dhe puna e tij né pérkthimin, pérhapjen dhe
Interpretimin e vlerave té letérsisé dhe té kulturés shqiptare népér boté, por nuk duhet té
harrohet as ndihmesa e tij e drejtpérdrejté pér afirmimin e ¢éshtjes sé Kosovés. Nuk ka
dyshim se té gjithé punén e tij albanologjike e shquan njé dashuri e jashtézakonshme pér
kulturén dhe pér popullin shqiptar”. Thelbi i kétij vlerésimi té béré 17 vjet té shkuara né Ko-
sovén e sapo dalé nga lufta sot vjen e rritet ndjeshém, pér té na béré mé té réndé ndjenjén e

humbjes sé tij té parakohshme.

Robert Elsie lindi né Vankuver té Kanadasé mé 1950, ku béri studime pér filologji
Klasike dhe gjuhési, pér té vazhduar mé tej paralelisht me studime pér gjuhésiné e krahasuar
dhe nxénien e gjuhéve té ndryshme, ku hynin fréngjishtja, spanjishtja, gjermanishtja,
italishtja, rusishtja, gjuhét baltike, gjuhét keltike, gregishtja, mé voné dhe gjuhét e tjera té
Ballkanit, pérfshiré shqgipen, qé u bé pérgendrimi i tij mé frymégjaté. Né Universitetet e
Berlinit, t& Bonit e té Parisit studioi dhe sanskritishten, bretonishten, apo gjuhét e zhdukura té
Europés jugore. Specializimin né gjuhési té krahasuar e pérfundoi me tezén e doktoratés pér
Raportet dialektore né goidelikishte, studim né dialektologjiné kelte né Bonn, gé u botua mé
1986. Né Bonn studimet pér gjuhésiné e krahasuar né até kohé i drejtonte Johann Knobbloch,
gjuhétar i shquar, ish-nxénés i N. Jokl-it. Kontaktet e tij me botén shqiptare né Tirané e né
Prishtiné i hapén Robertit njé horizont té ri interesimesh - até t€ gjuhés shqipe. Késhtu
keltologu mori udhén drejt albanologjisé. Nga vitet 1978/79 Roberti, megjithé angazhimet e
tjera, po zhytej gjithnjé e mé shumé né studimet pér shqipen dhe shqiptarét. Paralelisht
ndérmerrte vizita né Tirané dhe né Prishting, sidomos né Seminarin Ndérkombétar pér

Gjuhén, Letérsiné dhe Kulturén Shqiptare, po edhe né veprimtari té tjera. Me kohé u spe-



cializua né fushén e pérkthimeve, gofté né veprimtarité konkrete, apo edhe gjithnjé e mé
shumé né fushén e letrave dhe té kulturés. Pérkthimet simultane R. Elsie i ka ushtruar né
kontaktet geveritare gjermano-shqiptare, po mé voné sidomos pér nevojat e Gjykatés sé Ha-
gés, té NATO-s, té BE-sé e té Késhillit té Europés dhe té instancave té ngjashme té niveleve

meé té larta ndérkombétare.

Profili i tij prej studiuesi éshté i gjeré, késhtu gé ndihmesat e tij né albanologji shtrihen
né shumé aspekte, né radhé té paré né fushat e studimit té letérsisé, té studimit té kulturés, té
folklorit dhe té mitologjisé shqiptare, né fushén e gjuhés, etj. Njihet si hulumtues
kémbéngulés i dokumenteve dhe i dokumentimit té historisé shqiptare dhe i botimit té
dokumentacionit né origjinalin e tij, po shpesh dhe me pérkthime qofté anglisht, qofté shqip.
NEé fushén e studimeve letrare ai njihet me veprén e tij Historia e letérsisé shqiptare anglisht
té botuar mé 1995 né 2 véllime te Boulder dhe té shpérndaré nga Columbia University press
né New York. Kjo vepér u pérkthye dhe u botua te Dukagjini mé 1997 me pérhapje né téré
hapésirén shgiptare. U pérkthye polonisht pér nevoja té studentéve t€ Universitetit té
Torunjit. Métesa e autorit ka gené té bénte njé vepér gjithépérfshirése, nga fillimet e shkrimit
shqip e deri sot, t€ paanshme, e mbi té gjitha me shénime sa mé té plota e bibliografi shumé
té pasur, né shumé aspekte shteruese. Tek i njéjti botues ai nxori mé 1996 veprén Studies in
Modern Albanian Literature and Culture me studime e recensione pér letrat shqipe té
botuara mé paré né World Literature Today (ka njé botim shqip te Buzuku, Prishting, 1995).
Njé version té shkurté té Albanian Literature. A Short History, e botoi né Londér mé 2005.
Né kéto vepra ai ka béré sintezén e punés sé tij shumévjecare me paraqgitjen e letérsisé shqipe

né boté.

Aspekt tjetér té studimeve té tij paragesin hulumtimet pér folklorin, kulturén popullore
dhe mitologjiné, pér cka po ashtu ka 1éné vepra me vleré. Te New York University Press ai
mé 2001 botoi veprén dyvélliméshe A Dictionary of Albanian Religion, Mythology, and Folk
Culture, pér té vazhduar me seriné e veprave té Kkarakterit enciklopedik shumé té

réndésishme pér pérhapjen e dijes dhe té ideve pér popullin, kulturén dhe gjuhén shqipe: His-

torical Dictionary of Albania, Oxford 2004, Historical Dictionary of Kosova, Oxford 2004
me botime té zgjeruara mé 2011, A Biographical Dictionary of Albanian History, London,
etj.

Njé aspekt me shumé réndési né punén e Robert Elsie-s paraget veprimtaria e tij shumé
e gjeré né fushén e mbledhjes dhe té botimit té dokumentacionit pér historiné dhe zhvillimet
ndér shqiptaré, té paragitur dhe né gjuhén angleze. Né kéto hulumtime té tij mbisundon
véshtrimi gjithéshqiptar, trajtimi i botés shqiptare nga njé véshtrim i jashtém, por si njé térési.
Né kété fushé do té vecoja librin e vitit 1997 té botuar né Nju Jork “Kosovo in the Heart of
the Powder Keg”, ku botés iu paraqitén jo vetém piképamjet e shqiptaréve, po edhe
dokumentet e programet pérmes té cilave déshmohen zullumet gjenocidale ndaj shqiptaréve
dhe projektimet nga instanca shtetérore té spastrimeve etnike, si ato té E. Durham, té Leo
Freundlich, t& Gj. Bisakut-Sh. Kurtit-L. Gashit, t¢ V. Cubrilovié-it, e t& 1. Andri¢-it. Pastaj
veprén Early Albania. A reader of Historical Texts 11th-17th Centuries, Wiesbaden, 2003
dhe librin me dokumente pér fatin e caméve dhe té gjenocidit ndaj tyre, té pérgatitur bashké

me B. Destanin “The Cham Albanians of Greece”, London 2013.

Robert Elsie ka botuar dhe njé varg veprash té tjera né kété fushé dhe ka gené vazh-
dimisht i angazhuar né pérhapjen e sé vértetés sé shqiptaréve edhe né kohét mé té véshtira
pér Kosovén. Né njé prej reagimeve té tij publike pér gjendjen né Kosové né Londér e né
New York mé 1992, té pare nga Hotel Grand i Prishtinés, Elsie vlerésonte: “The spectre of
nazi Germany arose before me as I watched the guests... I pictured myself in the 1930s in an
elegant restaurant in Berlin... in a hotel recently made judenfrei”. Dhe nuk pushoi sé
ndihmuari gjithandej dhe me té gjitha fuqité e tij pér clirimin nga gjendja ku ishte pllakosur
Kosova. Informimi i drejté, i ploté dhe i paanshém e né instancat ku duhej ishte béré puné e
tij e dités.

Njé aspekt me shumé vleré té punés sé tij hulumtuese paraget botimi i veprave mé pak

1 Pamje té Gjermanisé naziste u shfagén para meje derisa po shikoja mysafirét... E pérfytyrova veten né vitet 30 né njé
restorant elegant né Berlin... né njé hotel gé tani ishte béré i liré nga cifutét.

té njohura apo t& mbetura doréshkrim nga e kaluara, ndér té cilat do té shquaja botimin e
Kujtimeve t& Baron Nopgés, té Historisé sé Shqipérisé té Faveyrial-it, etj. Mé duket se me
réndési jo té vogél jané ndihmesat e tij né gjurmimin dhe botimin e fotografive té hershme

nga bota shqiptare, puné gé deri tash ka mbetur unikale.

Si studiues Elsie ishte formuar pér gjuhési krahasuese indoeuropiane. Né fillimet e tij
shgipen e shihte mé paré né kéto suaza, por shumé shpejt iu kthye njé kuadri mé té
pérgjithshém té studimeve té shqiptare. Réndési kané studimet e tij pér aspektet kulturore dhe
té shkrimit té hershém té shqipes, té dokumentimit té€ hershém, por edhe studimet pér emrat e
lumenjve, apo ato pér shqipen tek E. Celebi. Pak para vdekjes ai na la dhe dy vepra pér kéto
aspekte: “Early Albanian Bible Translations in Todhri Script”, London 2016, né té cilén sjell
kopjen gé ia doli ta gjente né arkivat pér von Hahn, e gé mendohej té ishte zhdukur. Ai
késhtu sjell njé zbulim té réndésishém pér shkrimin original té& sh. 18 nga Todhri, pastaj
“Albanian Alphabets: Borrowed and Invented”, London, 2017, ku jep njé pasqyré té
gjithanshme té alfabeteve me té cilat u shkrua shqipja. Eshté marré dhe me leksikun e besi-
meve dhe té mitologjisé, etj. Kéto kohét e fundit, né kuadér té punés sé tij té gjeré pér
paraqitjen e kulturés dhe té botés shqiptare pérmes internetit, ai hapi dhe nj€ sajt “Albanian
Language”, ku jepen shénime hyrjeje pér gjuhén shqipe, me elemente té déshmive historike.
Aty ka dhe njé nismé shumé té lavdérueshme lidhur me dialektet e shqipes: ai ka sjellé njé
material audio pér té folme shqipe té mbi 150 pikave, qofté té vjela nga ai veté, gofté nga té
tjeré.

Ndihmesat e Robert Elsie-s pér njohjen ndérkombétare té kulturés dhe té botés
shqiptare kané gené té jashtézakonshme dhe né drejtime té ndryshme. Do té pérmendja me
kété rast pérkthimet e tij gjermanisht té veprave Migjenit, té tregimtaréve té sh. XX, por
pastaj sidomos anglisht té veprave té Migjenit, té E. Koliqit, t& F. Brovinés, té A. Podrimjes,
té Gj. Fishtés, té kéngéve kreshnike, té E. Bashés, té F. Kongolit, té tregimeve shqiptare, té
V. Zhitit, t& A. Shkrelit, t& J. Nezirajt, e té tjeré. Sukses mé vete paraget pérkthimi i
kryeveprés “Lahuta e Malcis”. Le té pérmendim rrugés se ai ka pérkthyer gjermanisht veprén

e ploté té poetit t¢ madh grek Konstatntin Kavafis, ashtu si dhe poeziné sorabe. Pérveg
pérkthimeve né vepra té vecanta, ai ka béré shumé pérkthime té tjera népér revista té
ndryshme né Gjermani, né Amerikeg, etj. Ka pérhapur informacione pér letérsiné shqiptare
népér té gjitha hapésirat e mundshme ndérkombétare, po edhe pérmes internetit né sajtin e tij
Albanina Literature in Translation, ku pérfshinen shumé vepra gé dalin pér heré té paré
anglisht. Kur jemi te sajtet, do té doja té pérmend me kété rast punén e tij jashtézkaonisht
shumé té dobishme né sajtet Albanian Art, Texts and Documents of Albanian History, Early
Photography in Albania. Né kété piké ai ka gené njé hap mé pérpara se té gjithé ne gé
merremi me studime té kétij lloji, duke pérfituar nga pérparésité e teknologjisé sé kohés pér
pérhapjen e pakonkurrencé té dijeve e té informacionit pér kulturén, gjuhén, letérsiné dhe

botén shqiptare.

Robert Elsie-n e njoh nga viti 1979, kryesisht nga Seminari Ndérkombétar pér Gjuhén,
Letérsiné dhe Kulturén Shqiptare, nga konferencat e ndryshme shkencore ndér ne dhe né
boté, nga takimet né vizitat e tij né Kosoveé. Ishte njeri jashtézakonisht i geté, i vémendshém
dhe 1 interesuar. Ishte i sakté dhe i pérgjegjshém pér punén gé bénte. Ishte dashamirés dhe
kishte déshiré t€ ndihmonte, prandaj dhe kishte zéné shumé migési me shqiptarét gjithande;.
Gjaté dités sé djeshme kemi marré telefonata nga studiues arbéreshé pér té shprehur ngushé-
llimet e tyre (e dinin se ishte anétar i jashtém i Akademisé soné) dhe kegardhjen pér humbjen

e njé njeriu kaq té dashur dhe pér arbéreshét.

Shuarja e tij éshté njé humbje e madhe pér albanologjiné né pérmasat ndérkombétare,
éshté humbje e njé miku té madh té botés shqiptare, e njé dijetari té papérséritshém. Vepra e

tij do té vazhdojé té rrezatojé drité, dije e informacion pér botén shqiptare.

| gofté i lehté dheu qé do ta mbajé.



